
Mobilizazio baketsuen aurrean Ertzaintzak 
izandako jarrera salatu du udalbatzak
ZURIÑEVELEZ DE MENDIZA8AL_________

Marixol Iparragirre Anboto 
atxilotu zutela-eta, kale age- 
rraldiak egin dituzte astean 
zehar Eskoriatzan. Haia, 
ertzainekin izandako tirabirak 
neurriz kanpokoak izan ditela 
onartu zuen udalbatzak. 
Adierazpen eta blitzeko askata- 
sunak aldarrikatu dituzte.

Marixol Iparragirre Anboto esko- 
riatzarra da, eta domekan atxilo­
tu zuten Biarnon (Saliesen), ustez 
ETAko kide izateagatik. 1981ean 
^ In  zuen aide herritik Marixolek, 
20 urte zituela. Polizia iturrien ara­
bera, ETAren atentatu askotan 
parte hartu zuen. Atxiloketa egu- 
nean bertan, kale bilkura egin 
zuten berrehun bat lagunek herri­
ko plazan. Büdu bezain laster, 
ertzainak agertu eta bertan elkar- 
tutakoak sakabanatu egin zituz- 
ten. “Bi pertsona zauritu zituzten, 
eta pertsona bat atxilotzen saiatu 
ziren. Saiakera horren ondoren, 
kargak hasi ziren, gerturatuta- 
koen artean izua eta inpotentzia 
sortuz”, eman du aditzera Aska- 
tasunak.

Astelehenean jende mordoa 
elkartu zen, bereziki Marixolen

Asteieheneko zauritua lurrean, ertzainen begìradapean, erizainak zaintzen ari direla.

zazpi urteko semearen berri iza­
teko —Marixolen familiaren esku 
geratu zen martitzenean—. Ertzai­
nen presentziak eraginda, ese- 
rialdia egin zuten. Hala, ertzainek 
azaldu zuten baimenik gabeko 
agerraldia.zela-eta norbait iden-

tifikatu behar zutela. Santi Ipa­
rragirre, Marixolen anaia, hartu 
eta furgonetara sartu behar zute- 
nean, zauritu eta antsietate-kri- 
sia izan zuen, konortea galduz. Eri- 
zain batek zaindu ostean, ertzai­
nek identifikatu  egin zuten,

jarraian Iparragirre eskualdeko 
ospitalera eraman ahai izateko. 
“Gogor salatu nahi ditugu gerta- 
era larri hauek”, eman du aditze­
ra Eskoriatzako Askatasunak. 
Euren esanetan, elkarretaratze 
baketsuak egin dituzte orain arte,

Leintz Bertso 
Eskola sortu dute 
euskara elkarteek
Axtroki, Loramendi eta AED 
euskara elkarteek Leintz Ber­
tso Eskola sortu dute. Euska- 
raz bizi eta bertsotan ikasteko 
aukera ematen du. Hilaren 
29an hasiko dira eskolak; egu- 
bakoitzetan elkartuko dira, 
17:00etan. 9 eta 11 urte bitarte- 
ko gazteei zuzendutako eskain- 
tza da. Euskara elkarteetako 
bazkideek 15 euro ordaindu 
beharko dituzte izena emate- 
rakoan; gainerakoek, 20 euro. 
Interesatuek urriaren 27a bai­
no lehen eman beharko dute 
izena Axtrokin. /Z.V.M.

eta aurrerantzean ere horrela iza- 
tea gurako lukete.
EZOHIKO OSOKO BtUOIRA RURTITZENEAN
Martitzenean Kontzejupe herri 
plataformak hala eskatu eta alka- 
teak deituta, ezohiko osoko bilkura 
egin zuten. Hala, Marixolen fami­
liaren aldeko mozioa onartu zuten. 
“Familiari elkartasuna adierazi 
nahi diogu eta gure ardura adie­
razi atxilotuek jaso dezaketen tra- 
tuaren inguruan”, esan zuen Juan 
Carlos Bengoa alkateak.

Mozioa aldeko zortzi botore- 
kin onartu zuten. EAko hiru, 
EAJko bi, EBko bi eta Elizatee- 
tako boto batekin. Bestalde, ez 
ziren osoko bilkuran egon EAJ­
ko zinegotzi bat eta PSEE-EEko 
bi. “Mobilizazio baketsu baten 
aurrean Ertzaintzaren presen- 
tzia lekuz kanpo egoteaz gain, 
haiek erakutsitako jarrera guz- 
tiz onartezina da”, eman zuen adi­
tzera udalbatzak. Ertzaintzaren 
presentzia salbuespen egoeretan 
bakarrik dela beharrezkoa gai- 
neratu zuen. Amaitzeko, Euskal 
Herriko gatazka konpontzeko 
giltza dutenei dei egin zieten, 
gizarteak eskatzen duen bakea 
lortzeko ahalegin guztiak egin 
ditzaten.

LABUR

Istripuen 
prebentzioari 
buruzko hitzaldia

Olazar erretiratuen elkarteak 
eta Gipuzkoako Kutxa ikasge- 
lak antolatuta, Istripuen pre- 
bentzioa eta norberaren zain- 
tza mintzaldia eskainiko dute 
eguenean, hilak 14. Nagusiei 
zuzendutako hitzaldia izango 
da. Ana Atientza arituko da hiz- 
lari lanetan, eta udaletxeko 
osoko bilkuren aretoan egingo 
dute jardunaldia, 17:00etan. 
Ana Atientzak azalduko du 
hirugarren adinera heltzean 
ahalik eta segurtasun handie- 
na izateko zer-nolako neurriak 
hartu behar diren.

OHARRAK
KiROLDEGIKO OHARRA
Astelehenean, urriak 11, 
kiroldegia goizez bakarrik 
irekiko dute. Asteleheneko 
ordutegia, beraz, 09:30etik 
13:00etara izango da.
EUZAKO KONTUAK
Datorren martitzenean, 
hilak 12, goizeko hamarre- 
tan e san ^  dute meza San 
Pedro elizan. Arratsaldean, 
berriz, ez dute mezarik 
esango.

Bestalde, Pastoral urtea 
hasteko, domeketako meza 
12:00etan esango dute 
hemendik aurrera. Gainera- 
ko meza orduak ohikoak 
izango dira.

AXTROKIRENAGENDA

LUDOTEKAM UGÜNTZAILEA
Eskoriatzako Tortolis 
ludotekak, ludotekari 
laguntzaile berria du. Aritz 
Oianguren eskoriatzarrak 
beteko du aurrerantzean 
lan hori eta ziur gaztetxoe- 
kin primeran konponduko 
dela Aritz.

‘E8K0RIA17AK0 HERRIA’ IKERKETA BEKA

Irudi bidez Eskoriatzako 
historia ezagutarazteko 
Udalaren beka
Z.V.M.

Eskoriatzako argazki zaharrak 
eskuratu, katalogatu eta 
digitalizatzeko beka atera du 
Udalak. Izan ere, herriko oroimen 
historíkoa gordetzen laguntzeko 
funtsezko lana da. Urriaren 11tík 
26ra bitartean izena emateko 
aukera egongo da. Dirulaguntza 
2.800 euro izango da.

Udalak Eskoriatzeiko Herria Iker- 
keta Bekarako deialdia egin du. 
Bekaren funtsa da herriko argaz­
ki zaharrak bildu, inbentarioa 
egin, katalogatu eta digitaliza- 
tzea. Argazkiek historia konta- 
tzen laguntzen dutela aintzat har- 
tuta, Udalak beka kaleratu du; 
“herriaren iraganaz, orainaz eta 
etorkizunaz arduraturik” plaza- 
ratu du laguntza.

Lan hori banaka edo taldeka 
egiteko aukera egongo da. Lantal- 
dea osatuz gero, proiektuaren 
zuzendari-arduradun bat izendatu 
beharko litzateke. Hala ere, guz- 
tientzat baldintza bera jarri du 
Udalak: hain zuzen, elkarrizketa 
eta dokumentazio lanak euskaraz

Lau hilabetean egin 
beharko da lana; 
atzeratuz gero, 

Udalak zigortzeko 
ahalmena izango du
egiteko gaitasima izatea. Intere­
satuek urriaren lltik 26ra, Esko­
riatzako alkateari zuzendutako 
eskaera orriarekin batera, curri- 
culuma, lana ñola egingo luketen 
adierazten duen memoria bat eta 
nortasun agiriaren fotokopia era- 
man beharko dituzte.
lAHk EGITEKO HAINBAT BALBINITA
Lana egiteko orduan, honako ata- 
lak landu beharko dira: argazkien 
sailkapena egiteko irizpideak azal- 
du; lehendik Udalar-en esku dau- 
den argazkiak zerrendatu, eta eurei 
buruzko informazioa jaso eta kata­
logatu; argazki berriak jaso eta 
dokumentatu; argazki, kultura, eta 
ohiturei buruzko elkarrizketak

Argazki zaharrek orduko ohiturei buruz gehiago jakiteko balio dute, besteak beste.

jaso; eta azkenik, multimedia apli- 
kazio informatiko baten bidez, bil- 
dutako materiala digitalizatu eta 
datu-basean sartu. Lau hilabeteko 
epea emango zaie egiteko ardura-

dunei. Gainera, Udalak aditzera 
eman duenez, azken data arrazoi- 
rik gabe atzeratuz gero, zigorra jar- 
tzeko aukera izango dute. Infor­
mazio gehi^o, udaletxean bertan.

Wi-fi sistema bidez 
seinalea elizateetara
Z.V.M.

Eskoriatzako Udalak hainbat lan 
egingo ditu datozen hilabeteo- 
tan herrian. Horietariko bat da 
Marín, Zarimutz eta Mazmelara 
wi-fi sistema bidez bai telebista 
eta baita Internet seinalea ere 
eramatea. Oraingo sistemaren 
bidez elizateotan seinalea ez da 
behar bezala jasotzen.

Eskoriatzako Udalak datozen 
hilabeteotan Mazmela, Zarimutz 
eta Marín elizateetara wi-fi sis­
temaren bidez telebista eta Inter­
net seinalea eramateko lana eslei- 
tuko du. Satelite bidez dabüen sis-

temak seinalea abiadura egokian 
jasotzeko aukera ematen du.

Hiru elizateotan, ez dira ondo 
jEisotzen ez telebista ezta Internet 
seinalea ere. Hala, Udalak ara- 
zoari konponbidea bilatu gura 
izan dio. eta errepikagailua jar- 
tzeko asmoa du inguru horietan.

Telefono-sare bidez egiten da 
orain Intemeterako lotura. Sis­
tema horrek ez du abiadura han- 
ditzen uzten. Izan ere, Eskoria­
tzako telefono-zentraletik urrun 
daude elizateak, eta, gainera, 
kableak ez dira egokienak. Wi-fi 
sistema aukeratu dute konpon- 
tzeko. Proiekturako zehaztutako 
aurrekontua 125.940 euro da. Laster, orain bairto abiadura handiagoan jasoko dute internet zerbitzua.

LENIZ, C.B. KONPONKETAK

LÆ N IZ
E S K O R I A T Z A

TXAPA, MARGOA eta MEKANIKA

Alngeru ibiltokia z/g. • Tel.: 943 71 50 61 • Eskoriatza

B i e n  HENDI BIZIKLETIIBIULDM

Giro bikainak lagundurik 120 lagunek 
ibilbidearen 25 kilometroak egin zituzten
ZURIÑEVEIEZDEMENDIZABAL

Arrakastatsua ¡zan da aurten­
go Gatzagako Mendí Bízikieta 
Ibilaldia. Eguraidi ona arrazoi, 
lagun ugari animatu zen 
bertan parte hartzera. Ingu- 
ruak ezagutzeko aukera 
paregabea izan zuten bi 
ibilbideak egitera askotariko 
tokietatik etorritako lagunek.

Urriaren 3an, domeka, II. Mendi 
Bizikleta Ibilaldia egin zen Gatza- 
gan. Eguraidi bikaina izan zuten 
parte-hartzaileek, prestatutako 
25 kilometroak egiteko.

Goizeko ham arretan irten 
ziren herriko plazatik lehenen 
ibübidea egitera animatu ziren 
125 lagunak. Euren bizikleta gai­
nera igo, kaskoa jantzi eta Gatza­
gako inguruetan dauden hain­
bat mendi eta basotara abiatu 
ziren. Ibilaldian zehar, Dorleta, 
Olaun, Dominaga, Hiruerreketa, 
Landa, Gure Ametsa, Maroto, 
Txarrantxategi zeharkatu zituz­
ten, besteak beste.
GUZTIRA140 PARTE-HARTZAIIi
Nagusien ibilbidean 120 lagunek 
•hartu zuten parte, horietatik hlru 
emakumezkoak. Parte-hartzaile- 
ek ez zuten aparteko arazorik 
izan bidea egiteko. Bat edo beste 
erori zen, baina ez zen ezer larri- 
rik gertatu.

Domekako Ibilaldian toki 
askotako jendea egon zen, nahiz 
eta gehienak ibarrekoak izan. 
Menditik bueltan Gatzagara iri- 
tsi zen lehenengoa Josu Seguró­
la izán zen. Hamaika eta erdie- 
tan heldu zen Gatzagako San

“Batzordearen eta 
Udalaren partetik 
eskerrik beroenak 
domekan etorri 
ziren guztiei”

Migel plazara; hau da, ordu eta 
erdian egin zuen ibübidea. Anto- 
latzaileek adierazi dute bidea 
azkar egin zuela. Izan ere, gai- 
nerako parte-hartzaileek 12:00ak 
eta 12:30ak inguruan am aitu 
zuten ibübidea.

Bestalde, ll:00etan bigarren 
bidea egingo zuten 20 lagunek 
Gure Ametsatik Landarako bidea 
hartu zuten. Berriz ere Gure Ame- 
tsara itzuli eta ondoren, Gatza­
gara joan ziren, gainerako par- 
taideekin batera zerbait jan eta 
hainbat opariren zozketan parte 
hartzeko.
ANTOUTZAILEAK GUSTURA'
“Oso pozik gaude II. Mendi Bizi­
kleta Ibilaldiarekin. Eskerrak 
eman behar dizkiegu Gatzagara 
etortzera animatu ziren lagun 
guztiei”, esan dute ibilaldiko 
antolatzaileek. “Ez gara pozik 
gauden bakarrak, partaideak 
bai ibübidearekin eta baita anto- 
laketarekin ere oso gustura gera­
tu  b a itira ”, ja rra itu  du Jon 
Sasiainek. Izan ere, helmugan 
txirrinduak garbitzeko aukera 
zuten guztiek iritsi ahala, eta 
indarberritzeko salda beroa eta 
hainbat jaki zeuden prestatuta 
frontoian.

Behin jende guztia herriko 
plazan bilduta, hainbat opari 
zozketatu zituzten antolatzaile­
ek. Horien artean, ardo botüak, 
gaztaiak, urdaiazpikoak, eta 
Jakion etxeko produktuak aur- 
ki zitezkeen. Aurtengo arrakas­
ta ikusita, datorren urtean hiru­
garren ibilaldia egingo dutela 
em an dute aditzera Dorleta 
batzordeko kideek.

Antolatzaileak ez 
ezikj partaideak ere 

gustura geratu ziren 
ibilbide eta 

antolaketa lanekin ASTCliHENEKO GOffNKARIA

ibilbidean zehar indarrak galdu zutenek, jatekoa eta edatekoa aurkitu zuten indarberritzeko.

Sukaldeko tresneria 

Lapiko lasterrak 

Zartagin eta paella-ontzí

Aingeru ibiltokia 3 
Tel.: 943 71 41 31 Eskoriatza 20540

Azkarate eta Ardatza: arotz lanetan behar duzun guztia

Ateak • Leihoak • Horma-armairuak • Tanmak • Parketak • Sukaldeak
Neurrira ebakitako tableroak • Apalak • Kajoiak • Zokaioak 

Moldurak, sarrailak • Manilak • Egurrezko objetuen pintaketa

610 884 020

Brikolaketa

Masterreka 4, behea. 
Tel.: 943 7618 93 

Urte bukaera arteko harpidetza.

' # A S T E U H E N » C I  ■  #

Goienkana
astefehenean, aste bukaera osoa

Harpidedun egiteko;

9 0 2  3 6  3 8  5 1
A ste le h e n e tik  egubakoitzera, 

0 9 :0 0 e ta t ik  21:00etara.


